Lefel Uwch / Hyfedredd

Adolygu rheolau gloywi
gan Elin Meek
(Cynhadledd i Diwtoriaid Cymraeg i Oedolion 2011)
YN

Mae hon yn frawddeg sy’n cynnwys pob enghraifft yn daclus, a hynny yng           nghyd-destun y dasg.

1. yn = arddodiad (in)         
yng nghyd-destun
· + Treiglad Trwynol
· + cymhathu 

      
ym cyn m / mh  

  
yng cyn ng/ngh

    - ym maes addysg (m)     

- yng nghefn gwlad (c)

    - ym mhedwar ban (p)


- yng nglas y dydd (g)
    - ym mar y Llew Du (b)       

· yn ar ôl llafariad  (ond ceir ’n weithiau mewn barddoniaeth – ‘canu’n y côr’)

2. yn + enw  / yn + ansoddair  (‘yn traethiadol’)     
yn frawddeg  (+ enw) / yn daclus (+ ansoddair)

· + Treiglad Meddal

Eithriadau:    
ll / rh


Roedd yn llyfr diddorol.     Mae hi’n llwy fawr.  Roedd yn llwyddiannus iawn.


Datblygodd yn rheol bwysig.     Gwnaeth y gwaith yn rhwydd.

· ’n ar ôl llafariad 
       Mae o’n / e’n garedig.
3. yn + berfenw  (‘yn berfenwol’)

yn cynnwys

· DIM Treiglad

Ond:
   
Faint mae e’n gostio?


Beth roedd hi’n wneud?

Mae’r treiglad yn digwydd achos bod ei (3ydd unigol gwrywaidd sy’n sbarduno Treiglad Meddal) wedi’i adael allan o’r frawddeg.

’n ar ôl llafariad – Roedd hi’n mynd

	A
	Â

	1. a / ac - cysylltair and   coed a blodau

a + Treiglad Llaes: 
papur a phensel




te a choffi




trin a thrafod

ac cyn llafariaid: 
afal ac oren




codwch ac ewch

Eithriadau: 

e.e. clywodd ac fe welodd, ac fel, ac felly, ac mae, ac roedd, ac ni, ac nid, ac sydd, ac mor, ac mewn, ac meddai.

a a ddefnyddir o flaen geiriau’n dechrau â h:

ddoe a heddiw, hwn a honno.



	1. â - arddodiad = gyda, efo  with

        Torrodd y goeden â llif gadwyn.

â + Treiglad Llaes:


        Roedd yn ei gasáu â chas perffaith.

        Gwyddai ei fod yn chwarae â thân.

        Gwnaeth y gwaith â phensel.

ag cyn llafariaid (dim acen grom / to bach):

          Roedd ag edmygedd mawr ohono. 

          Gwnaeth y gwaith ag awch.



	2. a  - rhagenw perthynol = who, whom, which, that
          Dyma’r ferch a welais ddoe.

a + Treiglad Meddal:  

          Rwy’n adnabod y dyn a gafodd y ddamwain.

Dim newid cyn llafariaid:         

          Clywais am y teulu a aeth dramor.

Mae’r treiglad meddal yn dal yno, hyd yn oed pan fydd yr a yn cael ei adael allan:

         Pwy fydd yn dod yma yfory?

         Beth wnaeth Huw?

         Aled yw’r un feddyliodd am gael parti.

         Delyth wnaeth y gwaith i gyd?


	2. â - arddodiad = as
          Roedd cyn goched â than.

â + Treiglad Llaes:

          mor hen â phechod

          cyn gryfed â cheffyl

ag cyn llafariaid (dim acen grom / to bach):

          mor ddiniwed ag oen



	3. a - geiryn gofynnol (ar ddechrau cwestiwn – arddull ffurfiol) ac mewn cwestiwn anuniongyrchol.

           A welaist ti’r dyn? A oes heddwch?

           Gofynnais iddo a welodd y dyn.

(Os oes modd defnyddio whether yn Saesneg, a dylid ei ddefnyddio yn Gymraeg, nid os)

A/a + Treiglad Meddal:

           A ddaeth pawb i’r cyfarfod?

           Rwy’n amau a gawson ni’r hanes yn llawn.

Dim newid cyn llafariaid:

           A eglurodd y sefyllfa’n llawn?

Ar lafar, mae’r A ar ddechrau cwestiwn yn diflannu ond mae’r treiglad meddal yn dal i fod yno:

            Wnaeth Delyth y gwaith i gyd?


	 3. â - arddodiad yn dilyn berfenw neu ferf:

       siarad â, cyd-fynd â, anghytuno â, mynd â, dod â,  

       peidio â, ymladd â, ymdopi â ....

â + Treiglad Llaes:

           Siaradodd ef â pherthynas iddo.

           Roedd yn mynd â chi ei ffrind am dro bob bore.

           Dewch â theganau i’r ysgol ddydd Gwener.
ag cyn llafariaid (dim acen grom / to bach):

            Anghytunai ag awgrym y pwyllgor.

            Cysylltwch ag aelodau’r dosbarth.

______________________________________________

 4. â - 3ydd unigol presennol cryno mynd = mae e/hi’n 

           mynd = he/she/it goes  (llenyddol/ffurfiol)

             Â Mr Bowen i’r eglwys bob bore Sul.




CENEDL ENW (gwrywaidd / benywaidd)
Mae pob enw yn y Gymraeg naill ai’n fenywaidd neu’n wrywaidd. Dyma sut maen nhw’n cael eu dynodi yn y geiriadur:

   Mewn geiriaduron Saesneg > Cymraeg: m/f
   Mewn geiriaduron Cymraeg / Cymraeg> Saesneg: eg = enw gwrywaidd   eb = enw benywaidd
   egb = enw gwrywaidd/benywaidd – amrywiadau de/gogledd  e.e. munud, clust, cwpan.                                                                                       
Os nad ydych chi’n siŵr, cofiwch ddefnyddio’r geiriadur! Hefyd, mae defnyddio y/yr (y fannod) + hwn/hon neu ansoddair/enw gydag enw’n gallu eich helpu i wybod beth yw ei genedl.

e.e. yr ardd hon, y papur hwn

      alaw werin, sioe fawr     

*Beth am annog eich dysgwyr i ddysgu geiriau benywaidd gyda’r fannod neu ansoddair ynghlwm wrthyn nhw? e.e. garej fach, sied frown, y goeden
Mae ail elfen gair yn pennu cenedl y gair mewn cyfansoddeiriau – geiriau sy’n cynnwys mwy nag un elfen:

· cell  (eb) - llyfrgell 



lle  (eg)  - safle

· taith (eb) - gwibdaith, gorymdaith

iaith  (eb) - rhyddiaith, tafodiaith
· gwaith (= work – eg) - cyfanwaith, campwaith 
man (egb) – canolfan
· rhan (eb) – canran




Os oes mwy nag un sillaf a therfyniad gan enw, mae hwnnw’n gallu eich helpu i wybod a yw’r gair yn fenywaidd neu’n wrywaidd, er bod angen i chi gofio bod eithriadau hefyd. 
	Benywaidd
	Gwrywaidd

	-en / -es / -ell 
seren / cawres / llinell 
 bachgen, talcen, hanes, castell
	-yn

aderyn, brigyn, plentyn, offeryn

blwyddyn, telyn 

	-fa

sefyllfa, graddfa, swyddfa 

morfa
	-ad / -iad

teimlad, brechiad, dechreuad, parhad

lleuad, dafad

	-aeth ac –iaeth
canmoliaeth, gwybodaeth

gwahaniaeth, gwasanaeth,  pennaeth
	-adur
holiadur, pechadur, dyddiadur



	-wraig (-reg yn anffurfiol)

gweithwraig, cyfreithwraig 
	-wr

ffermwr, rheolwr, asgellwr, crafwr

	Enwau ieithoedd: y Gymraeg, y Gernyweg

Ond: Cymraeg da, Cernyweg Canol


	-aint

henaint, dioddefaint

braint, hawlfraint

	Enwau’r llythrennau: dwy ‘n’, ‘r’ fach
	-rwydd
sicrwydd, aeddfedrwydd, deallusrwydd

	Darllen difyr:

Gramadeg y Gymraeg, Peter Wyn Thomas

Yr Odliadur Newydd, Roy Stevens, Alan Llwyd
	-iant

diwydiant, diwylliant, chwyddiant

	
	Berfenwau: astudio (manwl), trafod (brwd), 

gafael (dda)


Cenedl Enwau: “Beth yw’r ots”  os yw rhywbeth yn fenywaidd neu’n wrywaidd?
· y  (T.M. i enw benywaidd unigol ar ôl y/yr)

   

y gadair, yr ardd ond y cadeiriau, y gerddi
        
Eithriadau:    ll/rh   - y llyfrgell, y rhwyd

· hwn (gwr.) / hon (ben.)      hwnnw (gwr.) / honno (ben.)      


y bygythiad hwn / y boblogaeth hon     

                             y posibilrwydd hwnnw / y sefyllfa honno
· ansoddair (T.M. ar ôl enw benywaidd unigol)



sbectol dywyll  ond  sbectolau tywyll



cerddoriaeth gyffrous

· ffurf eithaf yr ansoddair (ben.) (T.M. ar ôl ‘y’)

Hi oedd y fwyaf deallus / y dalaf / yr _orau 

Ef oedd y mwyaf deallus / y talaf / y gorau  
 
OND:    Hi oedd y lleiaf penderfynol (nid yw ll yn treiglo ar ôl ‘y’)
Rhifolion

· un (+ T.M. i enw/ansoddair benywaidd)



un fynedfa, un feirniadaeth  / un dda yw hi, un garedig oedd Mrs Jones


Eithriadau:   ll/rh   - un llinell, un rheol, un rhagorol yw hi

· dau / dwy / y ddau / y ddwy + T.M.

     

dau fachgen, dwy ferch 



y ddau fachgen, y ddwy ferch
· tri / y tri / + TREIGLAD LLAES  //  tair / y tair – DIM TREIGLAD



tri pheth / tair problem


y tri chynnig / y tair merch

· pedwar / pedair / y pedwar / y pedair – DIM TREIGLAD



pedwar bachgen / pedair merch



y pedwar bachgen / y pedair merch
Trefnolion

· cyntaf (T.M. ar ôl enw benywaidd)



y golofn gyntaf     y rhes gyntaf

       (Mae enwau gwrywaidd a benywaidd yn treiglo ar ôl ‘ail’ – ail gyfle; ail flwyddyn)

· trefnolion eraill (enw benywaidd yn treiglo’n feddal ar ôl trefnolyn, a’r trefnolyn ei hun yn treiglo’n feddal ar ôl ‘y’,)



trydedd bennod,  y bedwaredd bennod



pumed flwyddyn,  y bumed ferch
              *Sylwch ar y ffurfiau benywaidd trydedd a pedwaredd
Y Goddefol



Cymalau –  rhaid i ragenwau/arddodiaid gytuno
Gaeth / Cafodd y ffatri ei chau…

Wrth edrych ar yr effaith y mae tlodi’n ei chael…

Byddai’r ddiod yn cael ei hyfed…

Mae’r Swistir yn wlad y byddwn i’n ymweld â hi.

Mae tlodi’n cael ei fesur yn ôl…

Rwy’n mwynhau caws pan gaf gyfle i’w fwyta.
Pobl – yn gallu ymddwyn fel enw benywaidd

y bobl bwysig, 
y bobl dduon  (ffurf luosog yr ansoddair, yn cael ei dreiglo’n feddal)

             OND: y bobl gyntaf hyn  (nid hon)
PAGE  
1

